
briewe/letters
Treffende artikel
Hennie Heymans van Queenswood:
Wat ’n treffende artikel: ‘Krygsgevangenes lê nou naamloos in 
hulle grafte’ [in Die Bronberger se Januarie-uitgawe]. So paar jaar ge-
lede was ek by die Heldeakker – Kerkstraat-Wes. Ek het gevind dat soldate 
en polisiemanne se grafte ook geplunder is. Al die metaalkruise is gesteel.
Ek sal baie graag die artikel ‘Krygsgevangenes lê nou naamloos in hulle 
grafte’, met volle erkenning aan die Bronnie, op ons blog, ‘Nongqai’, wil 
aanhaal.
Ons het Hennie laat weet dat dit reg is om inligting uit dié artikel met die 
nodige erkenning aan te haal. – Red 

Eie kuiken of koekoek?
Albert Bester van Rayton:
Die kuifkophoutkapper voer ’n nuwe kuiken, maar is 
dit sy of haar eie kuiken?
In ‘Nie in mý nes nie!’ in Die Bronberger se Desember- 
uitgawe het Albert geskryf dat daar ’n groot lawaai en 
geskarrel op sy werf is. Die kuifkophoutkapper pas die 
leë nes op om sodoende die kleinheuningwyser te keer 
om eiers daarin te lê sodat die houtkapperwyfie dit 
kan uitbroei en grootmaak. – Red 

Ek waardeer die Bronnie
Pauline Jooste van Olympus:
Baie dankie weereens vir die Bronnie [se elektroniese Januarie-uitgawe]. 
Ek waardeer dit opreg! Dankie vir die pragtige voorblad en al die interes-
sante inligting!

Wie kan blouape hervestig?
Elbie Prinsloo van Pretoria:
Hoop dit gaan nog voor die wind met almal. Ons hier sit met ’n bekom-
mernis oor die blouaap – nou-net op ons grensmure gesien.
Ons glo daar moet ’n familie van hulle iewers wees. Wie is menslik om 
hulle net te probeer vang en te hervestig? Hier gaan iemand hulle seer-
maak, want mense is soms baie ongenadiglik oor apies.
Ek hoor graag van julle in dié verband.
Ons het vir Elbie laat weet dat sy Owl Rescue Centre vir advies kan kontak. 
Hulle red nie net uile nie en kan haar moontlik ook na ander reddingsinstan-
sies verwys. Skakel 082-719-5463, stuur ’n e-pos: info@owlrescuecentre.org.za 
of besoek: owlrescuecentre.org.za. – Red 

Community unites to find Lion
Marcelle van Heerden from Zwavelpoort: 
Lion ran away from his home at Kanana informal settlement, presumably 
after the New Year’s Eve fireworks. His owner, Russia Mampane, let me 
know after he had looked for him and could not find him. We presumed 
the worst. 
The open veld and vast distances out around Kanana are beautiful, but 
make you wonder where a dog could hide. I went to our local veterinary 
practice, Swavelpoort Animal Hospital, and Joseph Chikwari at the recep-
tion desk forwarded me a photo of . . . yes, it was Lion! 
This photo was sent out on a community WhatsApp group, ‘Lost Animals 
MZT’, by a wonderful person, Marinda Eloff from Ocean Marine Village on 

the Boschkop Road. We could not believe our eyes as 
Lion was a huge distance from Kanana and recupe
rating with food and water in the yard at Ocean Ma-
rine Village near Kitty Hawk Airfield. 
Lion has a microchip, but we didn’t have to go that 
far due to the care a few lovely people took to get us 
all connected. We got Lion back to Russia Mampane 
after a nice bath, a vet check-up where all his vac-
cines were also updated and I now have a new and 
wonderful friend in Marinda.

Fantastiese werk
Rudi Oosthuizen van Robertson:
Ek het in 2017 ’n SA-Geskiedenis Gilde in Robertson gestig (saggrobertson.co.za).  
Ons het al ’n paar goeie sprekers by ons gilde-byeenkomste gehad, soos prof Her-
mann Giliomee, Dave Pepler, advokaat Jan Heunis SC, dr Diana Ferrus en andere. 
So, ons snuffel gedurig om geskiedenisfeite en dinge in die hande te kry en so
doende het ek ’n paar jaar gelede op Die Bronberger afgekom. Die artikels wat jy 
en andere beskikbaar gestel het, geniet ek baie. 
Jy doen fantastiese werk en hou so voort! Dankie daarvoor.
Rudi het ook die Bronnie se koffietafelboek, ‘Toeka se Dae – Die Karakters’, by ons bestel. 
Ons het nog ’n paar boeke beskikbaar teen R295, afleweringskoste uitgesluit. Belang-
stellendes kan ’n e-pos stuur na info@bronberger.co.za. – Red 

Adamsvye bring herinneringe
Gwendoline Visagie op die Bronnie se Facebook-blad:
Ai, tog! Waar is my kinderjare? Ek onthou tannie Susanna 
Pienaar se dorpserf met die laning van adamsvye. 
Smiddae wanneer haar dagtake klaar was, het sy ’n skoon 
voorskoot aangetrek en saam het ons gaan vye pluk. Dit 
was dan aandete saam met varsgebakte brood en ’n glas 
karringmelk. Dankie tannie Sues, dit was heerlik gewees.

Ons bly opreg dankbaar oor die buitengewone meelewing 
wat die Bronnie van sy lesers geniet. Kyk maar net na ons 
maandelikse briewekolom vir bevestiging daarvan dat Die 
Bronberger deeglik gelees word. 
As deel van ons tydskrif, word advertensies in ons lesers se 
huise verwelkom. Is dit nie presies waar sake-eienaars wil 
hê hulle ondernemings opsigtelik moet wees nie? Welkom 
moet wees nie? Oor baie maande heen sigbaar moet bly nie? 
’n Paar grepies uit meer onlangse lesersbriewe wys hoe baie 
die Bronnie in sy eiesoortige landelike gemeenskap waar
deer word:
Jan Broos: Die Bronberger is ’n unieke en puik tydskrif waar
in selfs die advertensies goed op die oog val en lekker lees.
Eus de Clerk: Die hoenderhaan met die megafoon op die 
Bronnie se voorblad, het rede om te kraai! Die Bronnie be
derf ons elke keer met interessante artikels, plaaslike nuus, 
geskiedkundige stories (wat uitstekend nagevors is) en mooi 
foto’s. Selfs die advertensies is nuttig om te lees. Volgens my 
mening is daar geen ander tydskrif wat by julle kan kersvas
hou nie. Julle het rede om te pronk!
Schalk Claasen: Ek het per toeval julle uitgawe van Novem-
ber teëgekom. Ek vind die tydskrif uiters interessant en sou 
graag volgende uitgawes wou lees.
Ragel Vermeulen: My oog val op hierdie tydskrif op die 
tafel . . . Ek blaai bladsy vir bladsy deur en vind die tydskrif 
so interessant met insiggewende artikels en mooi foto’s. Ek 
kon nie glo nie, en voel jaloers dat die tydskrif vir so ’n mooi 
plattelandse [gebied] elke maand gratis beskikbaar is. 
Die Bronberger is definitief ’n aanwins en voorreg vir sy 
omgewing.
Ronéll en Coenie Henry: Behalwe vir die interessante arti-
kels, advertensies, lesersbriewe en foto’s, beteken dié Bron-
nie só baie vir ons. ’n Mens word op hoogte gehou van wat 
aangaan in die omgewing, ontdek ou kennisse en ontmoet 
nuwe mense. Dankie weereens vir ’n wonderlike kommuni-
kasieblad. 
Riana Lombaard: Dankie vir die Bronnie. Wat ’n lekkerte om 
elke maand topklas keurige leesstof te kry. Doen so voort. 
Waardeer! 
Willem Struwig: Grafstories opgegrawe, kookbybels wat 
ons koskultuur help vorm het . . . terugblikke en terugblikke. 
Groot waardering. Die Bronnie het beslis ’n “treffende draai” 
oor 23 jaar geloop.
John Boje: Ek dink dat Die Bronberger ’n fantastiese [publi-
kasie] is en dat ‘Toeka se Dae’ van groot waarde as ’n geskied-
kundige bron is.

Daar het jy dit nou. Hiermee volstaan ons in groot dankbaar-
heid om die spreekbuis vir ’n baie spesiale gemeenskap te 
wees. – Red

Laat ons lesers praat
kommentaar

Our Lion having a check-up 
with dr Janes Wagner and 
Joseph Chikwari, the man 
who connected us all

‘Alet Erasmus het dié 
foto van die suikersoet 
adamsvye geneem

Kan iemand sien of dit 
die kuifkophoutkap-
per se eie kuiken is?

aktueel

’n Gemeenskapsgroep is gestig 
om die voortdurende kabeldief
stal by Rietvlei-natuurreservaat 

hok te slaan. Dié diefstal onder-
breek die elektrisiteitstoevoer na 
die reservaat, wat die boorgate en 
watersuiweringstelsels beïnvloed.
In ‘Visvrektes wys dat rioolbesoe
deling by Rietvleidam toeneem’ in 
Die Bronberger se Desember- 
uitgawe het ons berig dat adjunk- 
burgemeester, Eugene Modise, 
gesê het dat die Rietvlei-water-
suiweringsaanleg, wat binne die 
Rietvlei-natuurreservaat geleë is, 
tydelik gesluit is weens stygende 
vlakke van besoedeling.
Hy het gesê dat die situasie ver-
erger word deur vandalisme by die 
Rietvlei-boorgatstelsel, waar meer 
as 90% van die elektriese kabels 
gesteel is, pompe en motors be-
skadig is en mini-substasies ge
stroop is.

Werkgroep
Die nuut-gestigte Delmas Kabel
diefstalwerkgroep bestaan uit ge-
meenskapslede uit die omliggen-
de hoewegebied, die ooste van 
Pretoria, wyk 91 raadslid, Henning 
Viljoen, sekuriteitsforums, ge-

meenskapsorganisasies en private 
sekuriteitsmaatskappye.
Henning, wat die sameroeper van 
die werkgroep is, het gesê dat in-
frastruktuur nie aanhoudend net 
vervang kan word sonder om vei-
ligheidsaspekte eerste aan te 
spreek nie. Herstelwerk is nie ’n 
oplossing as die kabels ’n paar 
weke later weer gesteel word nie.
Henning sê dat die werkgroep ’n 
vier-fase plan voorstel om langter-
myn infrastruktuur-beskerming te 
bevorder. 

Eerste fase
Die eerste fase, wat na verwagting 
in Februarie afskop, fokus op die 
versameling van akkurate inligting 
oor die omvang van die diefstal 

en kwesbare infrastruktuur. Dit 
behels die kartering van hoë-risiko 
kabelroetes, die samestelling van 
insidentverslae en die opstel van ’n 
sentrale databasis om patrone en 
gevaarpunte te identifiseer.

Tweede fase
Die tweede fase fokus op die ver
sterking van sekuriteitsmaatreëls 
om verdere diefstal te voorkom. 
Voorstelle sluit in die hersiening 
van sekuriteitsontplooiing, die 
daarstel van onvoorspelbare pa-
trolliepatrone en hommeltuig-
toesig oor hoë-risiko gedeeltes.

Derde fase
Die derde fase sal op die besker
ming van kritiese installasies, soos 
lae-spanning kabels, boorgatkrag
toevoer en die watersuiwering
stelsel fokus deur kabels te skuif, 
te bepantser of dieper te begrawe. 
Die groep beplan om met Rand 
Water te onderhandel oor befond
sing vir sekuriteit en infrastruktuur
beskerming.

Vierde fase
Die finale fase behels die herstel 
van dienste, insluitende die ver-

vanging van gesteelde kabels, die 
volle herstel van kragtoevoer en 
die inwerkingstelling van boorgate 
en watersuiweringstelsels.

Heterdaad
Woordvoerder vir Bull Security, 
French Jooste, het gesê dat twee 
verdagtes op 27 Januarie binne-in 
Rietvlei-natuurreservaat in hegte
nis geneem is ná hulle op heter-
daad betrap is. Hulle was besig 
om slote uit te grawe en kabels te 
knip. Die verdagtes het probeer 
vlug, maar sekuriteitspersoneel 
het oor moeilike terrein agter hulle 
aangehardloop. Albei verdagtes is 
aan die polisie oorhandig.
French het gesê dat die samewer
king van die gemeenskap en seku-
riteitspersoneel noodsaaklik is om 
infrastruktuur-verwante misdaad 
hok te slaan. 

Groep gestig om kabeldiefstal 
in reservaat hok te slaan

Die sloot 
wat gegrou 
is om by die 
kabels uit 
te kom
Foto’s: Bull 
Security

Die twee verdagtes wat by Rietvlei- 
natuurreservaat aangekeer is

ons omgewing

Rou riool het vir weke lank by Moreleta
kloof-natuurreservaat se vleiland inge-
stroom. Dié vleiland help gewoonlik om 

water op pad na die Moreletaspruit te suiwer. 
Dié spruit vloei al die pad na Roodeplaatdam, 
waar water behandel word om drinkwater te 
verskaf.
Die riool het uiteindelik op 4 Februarie ophou 
vloei en woordvoerder van Vriende van Morele-
takloof, Jeannie du Plessis, het almal bedank 
wat so hard probeer het om te help. Sy het gesê 
dat hulle alles probeer het om die riool, wat net 
uitgeborrel het, te keer. Op 1 Februarie het die 
Vriende steeds vir ’n trekkerlaaigraaf gewag om 
die oorsprong van die probleem, wat vyf meter 
ondergronds was, op te los.
Ná die riool ophou vloei het, is ’n vieslike 
gemors agtergelaat wat die Vriende moes 
verwyder. Die oorsprong van die verstopping 

kon duidelik gesien word – weggooibabadoeke, 
kondome en afveelappies was die grootste 
probleem.

Die gemors 
wat inwo
ners van 
Moreleta
park in hulle 
toilette af-
spoel het 
uiteindelik 
in ’n natuur
reservaat, 
waar ver-
skeie spesies 
wilde diere 
wei, beland 
en van die 
wandelroe
tes onbruik-
baar ge-
maak. 

aktueel

Rou riool beland in reservaat

Spookagtige skattejag
Vyf entoesiastiese spanne het op 

31 Januarie aan ’n spookagtige 
skattejag deelgeneem om die 
raaisels van ‘Sammy se Gehei
me’ te ontrafel. Die blou span 
van Pretoria-Noord, bestaande 
uit Bianca, Nicola, Michelle, 
Andries en Belinda van der 
Merwe, het dié been van die 
kompetisie gewen.

Dié interaktiewe geskiedenis- 
en skattejag by die Ditsong 
Sammy Marks Museum op 
die Ou Bronkhorstspruitpad 
het spanwerk, die ontsyfering 
van leidrade en tegnologie 
gekombineer.
Dit was die eerste van ses sul-
ke kompetisies wat in 2026 
by die museum beplan word. 
Spanwenners dring na ’n fina-
le wedstryd deur wat aan die 
einde van die jaar by die Dit
song Nasionale Natuurhisto-
riese Museum, die ou Trans-

vaal-museum in die middestad, 
gehou gaan word. 

’ n Yslike groot natuurlike blou 
diamant van 41.82 karaat is in 
die legendariese Cullinan-myn 

gevind. 
Die onafhanklike diamantmyn-
groep wat die vonds gemaak het, 
Petra Diamonds, het in Januarie 
foto’s en inligting oor dié diamant 
bekendgemaak wat toon dat dié 
steen se uitsonderlike kleur en 
helderheid hom onder die belang
rikste blou diamant-ontdekkings 
van alle tye plaas.
Blou diamante is reeds van die 
skaarsste natuurlike edelgesteen-
tes en dié diamant het die rare 
klassifikasie van Tipe IIb, wat bete-
ken dat hy klein hoeveelhede boor 
bevat. Boor verander die manier 
wat lig deur die diamant beweeg 
en absorbeer rooi, oranje en geel 
golflengtes. Slegs omtrent 0.1 per-
sent van alle natuurlike diamante 
is Tipe IIb diamante.
Petra Diamonds het in Januarie 
gesê dat die diamant nog ontleed 
word en dat hulle nog besluit hoe 

dit van die hand gesit gaan word. 
Dié nuwe diamant het die poten-
siaal om ’n hoër prys as die Blue 
Moon van Josephine (deur Chris-
ties) en die De Beers blou diamant 
(deur Sotheby’s) te behaal, maar 
niemand sal weet tot die diamant 
klaar geslyp is nie. 
Die Blue Moon van Josephine is 
’n 12.03 karaat diamant wat in 
2015 vir $48.4 miljoen verkoop 
is. Die De Beers Cullinan Blou is ’n 
15.10 karaat diamant wat in 2022 
vir $57.5 miljoen verkoop is. 
Albei dié diamante kom uitdie Cul-
linan-myn en het verstommende 
pryse behaal ná noukeurige slyp-
werk hulle optimale kleur, grootte 
en helderheid na vore gebring het. 
Die nuwe 41.82 karaat diamant 
het die potensiaal om vir ’n hoër 
prys as die vorige blou diamante 
verkoop te word, maar niemand 
sal weet tot kundige slypers nie 
met hulle werk klaar is nie.
Slypwerk aan dié soort diamante 
bied die grootste uitdaging in die 

bedryf. Elke besluit behels nou
keurige balans tussen die behoud 
van gewig en die beste snitte om 
die kleur uit te bring. Een verkeer
de hoek kan die kleur beïnvloed en 
nalatige slypwerk kan die diamant 
miljoene rande minder werd maak.
Vir so ’n steen kan ontleding maan-
de neem. Kenners sal die interne 
struktuur, kleur-sonering en kristal- 
oriëntasie van die rowwe diamant 
bestudeer voor daar op ’n strategie 
vir die slypwerk besluit word. Die 
slypproses self kan ook ’n hele paar 
maande neem.

Die vyf spanne voor Sammy 
Marks se geskiedkundige ou 
herehuis, Zwartkoppies Hall, op 
die plaas Zwartkoppies
Foto: Ditsong Museums van SA

Dit is hoe een van die wandelpaadjies gelyk het
Foto’s: Vriende van Moreletakloof-natuurreservaatNóg riool op die staproetes

Dit is waar die riool uitgeborrel het’n Stinkende gemors
Só het dit gelyk toe die riool ophou 
vloei het

Die nuwe blou diamant van 41.82 
karaat 
Bron: Petra Diamonds

Yslike groot blou
diamant gevind

Sleep-A-Thon 2026 invites you to spend one night, 
28 March, at the Vaalbank-based Wet Nose Animal 
Rescue Centre, sharing a kennel with an animal 
which waits day after day for love, comfort and a 
home. This night isn’t about leaving your comfort 
zone. It’s about stepping into theirs. Entry is R400 
and includes dinner, breakfast and a Sleep-A-Thon 
shirt. Register at events@wetnose.co.za or 068-328-3121.

Fijnwyn Bubbles word op 28 en 29 Maart van 
10 vm tot 5 nm by Shokran, plot 99, Luiperd-
straat, Tierpoort gehou. Meer as 35 wynplase 
neem deel en elke wynplaas gaan ten minste 
een vonkelwyn op die tafel hê. Besoekers kry 
’n kans om na hartelus te proe en eetgoed 
van verskeie koskraampies te geniet. Kaart
jies kos R250, sluit ’n glas en proesessies in, en is by iTickets beskikbaar. 
Skakel 082-335-5659 of stuur ’n e-pos: info@shokran.co.za of besoek 
www.fijnwyn.co.za. 

The Country Legends and Craft Distillers Festival 
is from 10 am to 5 pm on 28 March at Maker’s 
Village, Oak Avenue, Cullinan. There will be live 
performances by country icons such as Barbara 
Ray, Tommy Dell, Clive Bruce and Billie Forrest. 
Sip and savour the finest from local craft distil
lers, offering small-batch artisanal gin, whiskey, 
brandy and craft beer. Meet the makers and stroll through market stalls 
offering eats, handmade arts and crafts, local produce and preserves. 
Tickets cost R170 and children under 18 enter for free. Phone Danie Booy-
sen at 082-926-4326. 

‘Vrou, Vrouer, Vrouste’ word om 2 nm op 28 Februarie by AfriForum-teater 
aangebied. Petronel Baard en Lidi de Waal bring ’n hartroerende produk
sie na die verhoog; ’n kunsryke kombinasie van woordkuns, musiek en 

lewenservaring. Die produksie balanseer humor en 
emosie en neem die gehoor op ’n reis vol lag, trane, 
hoop en selfontdekking. Standaardkaartjies kos 
R200 en pensioentrekkers betaal R160.  Die teater is 
in die Greenlyn Village-sentrum, hoek van Thomas 
Edison en 13de Straat, Menlopark.

Rafters has a Treasure Trove market on 7 March from 
10 am to 7 pm at the corner of Blesbok Street and 
Garstfontein Road in the Mooikloof area. Entry is free. 
There will be pre-loved and new goods, home-baked 
goodies, relishes and preserves, home-crafted arte
facts, antiques, clothing and accessories, garden 
plants, perfume and jewellery. Phone Bonita at 083-303-5653.

Vanjaar se Goliat van Gat Pampoenfees, gereël deur 
TLU SA se Cullinan Boere-unie, word van 9 vm tot 
3 nm op 14 Maart by die Lavender Kontreimark, 
Apacheweg 106, Onderstepoort gehou. Pieter Koen 
se spesiale optrede is van 11 vm tot 1 nm. Behalwe 
om die prys vir die grootste pampoen te wen, is 
daar is ’n verskeidenheid pryse vir deelnemers, 
pretkompetisies en ’n pampoengereg-kompetisie. 
Bel Henri Combrink by 082-552-9428 of Jani by 082-575-0333.

‘Annie & Helen’ word van 25 Februarie tot 1 Maart by 
Fairtree Atterbury-teater opgevoer. Die produksie vertel
die storie van Annie Sullivan en Helen Keller se ontmoe-
ting in 1887. Die 25-jarige Annie voel soos ’n gebroke
legkaart, verkeerd aanmekaargesit, terwyl die 13-jarige 
Helen vasgevang is in die donker sonder die vermoë 
om te sien, hoor of praat. Ná uitverkoopte vertonings 
by al die groot kunstefeeste, kom dié opvoering vir die eerste keer na die 
noorde vir slegs ses vertonings. Kaartjies kos R240 en is by seatme.co.za 
beskikbaar. Die teater is in Daventrystraat 4, Lynnwood Manor.

Fighters Club proudly presents ‘The Battle for Love’ – a night of elite box
ing, unity and a stand against violence, hosted at the Silver Lakes Farm 
Hotel at 9 and 11 Farm Inn Road. The doors open at 3.30 pm and the box-
ing starts at 5 pm. Africa’s finest fighters go head-to-head in sanctioned 
title bouts and high-intensity matchups. The event will be broadcast na-
tionally, streamed live and amplified through media, betting activations 
and brand experiences. Entertainment is by DJ Kyotic. Tickets cost R2 000 
and are available at itickets.co.za.

Die kunsuitstalling by De Poort Galery duur tot 28 Februarie en deelne-
mende kunstenaars sluit in: Elize Smit; Linda Fourie; Deidre Brits; Tony De 
Freitas; Janine Nel; Willem Joubert; Johan Kok; Annette van Oudtshoorn; 
Francois Breytenbach; Johan du Plessis; Albertha Lamprecht; Zelda 
Stroud; Louise Repsold; Lize Kampmann; Daniel Brand; Vlasta Kaffka; 
Youoland Kaffka; Johan van Coller; Willie Strydom; Gerda Letellier; Gitte 

Theron; Trevor Beach; Cecilia Allen; Annette 
Wessels; Marion Townsend; en Mia van Wyk. 
Dié eiesoortige galery, wat uit ou perdestal-
le omskep is, is in Tauweg 64, Tierpoort. 
Kontak Elize: elize@depoortartgallery.co.za of 082-780-7604.

Ons Plek Kleinfontein bied op 28 Februarie van 9 vm
tot 11 vm die jaar se eerste ouerverrykingswerks
winkel aan. Dit sal elke tweede maand by die kleu-
terskool gehou word. Deur die jaar word temas 
soos positiewe ouerskap en verhoudingbou met 
kinders, kinderontwikkeling en die invloed van 
skermtyd bespreek. Kostes beloop R50 en jy kan 
iemand saamneem teen geen ekstra koste nie. Be-
spreek by Carlene du Toit: 083-273-4685.

Het jy gehoor? / Have  you heard?

•  •  •

•  •  •

•  •  •

•  •  •

•  •  •

•  •  •

•  •  •

Inwoners en personeel
lede van Kungwini Wel-
synsorganisasie het 
besluit dat hierdie die 
jaar is om ekstra werk 
aan hulleself te doen – 
van binne en van buite 
af. Hulle het in Januarie 
met ’n pretstap by Hazel-
dean-plaas se Parkrun 
afgeskop
Foto: KWO

Leerlinge, oudleerlinge en personeel 
van Hoërskool Garsfontein het dié 
skool se 38ste verjaardag op 29 Janu-
arie gevier. Fraser Parker, die waar-
nemende skoolhoof, het die eer gehad 
om die spesiale verjaardagkoek te sny
Foto: Skermgreep van video

Pretstap op die plaasPretstap op die plaas Garsies vier 
38 jaar

•  •  •

Ystervarke smul snags in Cul- 
linan se dorpstuine. Twee van 
hulle word gereeld naby die 

gholflandgoed in Nuwedorp ge
sien, terwyl Oudorp se inwoners 
vertel dat daar onderdeur hekke 
gegrou word en ystervarkpenne 
en -mis in tuine gevind word. 
Die oopgeskeurde asbliksakke, 
waarvoor die dorp se blouape en 
muishonde nog altyd blameer is, 
kan dalk in sommige gevalle dié 
ystervarke se werk wees. Hulle 
vreet wortels, bolle, knolle, boom
bas, aangeplante gewasse soos 
aartappels en pampoene, maar 
knaag graag aan bene om ’n kal-
sium- en fosfaatwanbalans in die 
dieet reg te stel.
Daar is ook al gesien dat ystervarke 
aan karkasse vreet en hulle word 
gereeld in slagysters, wat met vleis 
gestel is, gevang. Ystervarke is nie 
die enigste ‘onwaarskynlike’ kar
kasvreters nie. In September 2015 
het ons berig dat ’n duikerooitjie 
se gesigsvel deur ’n ystervarkpen 
deurboor is. Duikers is bekend 
daarvoor dat hulle van tyd tot tyd 

insekte, knaagdiere of klein voël
tjies vreet en selfs aan karkasse sal 
vreet. Ons het destyds tong in die 
kies bespiegel of daar dalk iewers 
’n ystervarkkarkas rondgelê het en 
of die duikertjie dalk te naby aan 
’n ystervark in die bosse “ingeduik” 
het.
Dit is nie waar dat ystervarke pen
ne uitskiet na vyande toe nie. Aan 
sy stert is daar penne wat hy teen 
mekaar kan laat vibreer sodat die 
ritselgeluid as waarskuwing dien 
wanneer vyande naderkom. As die 
vyand hom nie aan dié uitgesprei
de ratelende penne, die ystervark 
se gegrom en gestamp van pote 
steur nie, sal hy die aanvaller agter-
uit bestorm en die tot 40-sentime-
ter lange penne in die vyand se 
liggaam agterlaat.
Die swart en wit penne op ’n yster-
vark se rug is hol en daar is stywe 
borselstekels, wat met tassintuig
selle verbind is, tussen die penne. 
Sy kop en nek is met dik, harde 
hare bedek wat ’n soort maanhaar- 
kuif vorm wat hy slegs lig as hy ge-
skrik het of kwaad is. 

Die ystervark, Hystrix africaeaustra
lis, is die grootste knaagdier in 
Suid-Afrika met ’n lengte van 
75–100 cm, ’n stert van 10–15 cm 
en ’n massa van 10–24 kg. Hy het ’n 
breë kop en snoet met klein vark-
agtige ogies, klein ronde oortjies 
en kort, dik bene met vreeslike 
kloue aan sy pote. Die Kaapse, of 
Suid-Afrikaanse ystervark, is die 
wêreld se vierde grootste lewende 
knaagdier.
Ystervarke is snags aktief en lê ge-
woonlik in die dag in rotsskeure, 
tonnels – sy eie of die van ander 
diere – in grotte, ruig beboste ge-
biede of selfs in stormwaterton-
nels. Hulle het vaste gewoontes, 
en een daarvan is om altyd op 
dieselfde paadjies te loop. Dit is 
ongelukkig ook hoekom hulle so 
maklik in slagysters gevang word. 
Langs ystervarkpaadjies sal ’n 
mens altyd vlak uitgrawings sien 
waar hulle agter plantwortels en 
bolle aan gegrou het.
’n Hele groep ystervarke kan die
selfde skuiling deel, maar hulle 
soek gewoonlik alleen kos. Tog is 
dit nie ongewoon om paartjies of 
familiegroepe saam te sien nie. 
’n Ystervark kies net een maat en 
die paartjie sorg saam vir hulle 
kleintjies en beskerm hulle gebied 

ook tesame. Albei merk die gebied, 
wat tussen 67 en 203 hektaar groot 
kan wees.
Ystervarke kry meestal een maal ’n 
jaar in die reënseisoen, tussen 
Augustus en Maart, kleintjies. Die 
wyfie is 94 dae lank dragtig en 
kan een tot vier kleintjies kry. Dié 
kleintjies kan binne die eerste 
paar ure na geboorte reeds begin 
rondbeweeg en hulle weeg 300 tot 
440 gram.

Hulle word met sagte penne en 
snytande gebore en die res van 
die tande begin ná 14 dae verskyn. 
Hulle spog met ’n volle stel vol-
wasse tande teen 25 maande. Die 
kleintjies word ná 100 dae gespeen 
en bereik volwassenheid teen die 
einde van hulle eerste jaar.
Ystervarke leef langer as ander 
knaagdiere en kan tot 20 jaar oud 
word.

’ n Mens sien grootbrulpaddas 
net een of twee keer ’n jaar en 
dit net wanneer dit goed gereën 

het. Dit is ook net in die reënsei
soen wat ’n mens die mannetjie se 
brul sal hoor, wat dié padda sy 
naam gegee het. Hy sal net brul as 
hy sy gebied klaar afgebaken het.
Die grootbrulpadda, Pyxicephalus 
adspersus, oorleef in die droë sei- 
soen deur ’n diep gat te grou waar- 
in hy vir homself ’n waterdigte 
kokon opbou wat verhoed dat sy 
liggaamsvog verdamp. 
Die kenners sê dat dié kokon eint-
lik maar net sy eie ou velle is. 
Brulpaddas vervel ’n hele paar keer 
ondergronds en skuil dan in dié ou 
velle. Hulle kan vir etlike maande in 

droë grond oorleef deur die water, 
wat in hulle blase gestoor word, te 
absorbeer. 
Wanneer die reënseisoen begin en 
die vogtigheid in die grond insink, 
word die kokon nat en breek oop. 
Die brulpadda vreet die kokon op 
en grou homself uit sy gat uit – ge
reed vir die paarseisoen.
Die grootbrulpadda is baie aggres
sief, veral in paringstyd, en skroom 
nie om indringers – hetsy mens of 
dier – aan te val nie. Dit doen hy 
deur dreigend op jou af te spring 
en, as jy nie vinnig genoeg padgee 
nie, sy skerp tande in jou in te 
slaan.
Dié vleisvreters kan byt dat die 
bloed loop. Hulle sal enige prooi 
wat hulle kan baasraak, vreet. 

Muise, klein voël-
tjies en ander pad
das is algemene 
prooi, maar hulle 
sal selfs slange ook 
verorber. ’n Groot-
brulpadda in die 
Pretoriase Diere
tuin het een keer 
17 jong rinkhals
slange opgevreet.
Die grootbrulpadda weeg gemid-
deld 1,4 kg en word 24,5 cm lank. 
Anders as die meeste ander pad
das is die mannetjies groter as die 
wyfies. Hulle velkleur is olyfgroen 
– die mannetjies het ’n geel keel 
en die wyfies se keel is roomkleu
rig. Die onderkant is wit tot ’n 
roomkleurige geel en broeiende 
mannetjies het geel voorbene.
Kleintjies is heldergroen met ’n 
geel streep teen die rug af. Die 

streep verdwyn geleidelik as hulle 
binne omtrent ’n jaar en half tot 
twee jaar volwassenheid bereik. 
Anders as ander paddas is die 
reuse brulpadda se tone minder 
geweb. Hulle het baie sterk agter
bene, wat nodig is om die diep 
gate te grou.
Wyfies lê drie tot vierduisend eiers 
in vlakwater, gewoonlik in tydelike 
poele reënwater. Die eiers broei 
binne twee dae uit en die padda-
vissies is vet, hartvormig en grys 
tot swartkleurig. Hulle ogies is baie 
na aan mekaar en sit reg bo-op 
hulle koppe.
Die mannetjie waak oor sy padda-
vissies, alhoewel hy soms van hulle 
opvreet, en sal ’n kanaal grawe om 
sy nageslag na dieper water te lei 
as die dam begin opdroog. Na 18 
dae is die klein paddatjies omtrent 
20 mm lank en kan die water 
verlaat. 

’n Ystervark van agter gesien
Foto: Wikipedia; Tylwyth Eldar

Só lyk ’n grootbrulpadda se onder-
kant   Bron: Paul Venter, Wikipedia

ons omgewingdiere van die bronberg

’n Ystervark se 
kop
Foto: Wikipedia; 
Tylwyth Eldar

Ystervarke stroop bome se bas 
Foto: Wikipedia; JMK

Die duikerooitjie se gesigsvel is deur 
’n ystervarkpen deurboor 
Foto: Paul Bosman; 2015

Twee ystervarke   Foto: Wikipedia; Steven Lek

Ystervarke is nagbesoekersYstervarke is nagbesoekers
in Cullinanse tuinein Cullinanse tuine

’n Mannetjie grootbrulpadda
Bron: www.researchgate.net/profile/Caleb- 
Hickman

’n Brawe seuntjie kyk na ’n grootbrul-
padda   Bron: Phil Bishop; Wikipedia

Sy byt is nóg erger as sy brulSy byt is nóg erger as sy brul

Die grootbrulpadda   Bron: Steven G Johnson; Wikipedia

toeka se dae

Angie Kleijn

Die ou Sinkkerk, bekend as 
‘Die Ark van die Hervormde 
Kerk’, het in 1883 as ’n ver- 

set-aksie op ouderling Vaal Mar
tiens Prinsloo se plaas Witfontein 
tot stand gekom. Die onenigheid 
onder Pretoria se kerkgangers het 
alles met dié jong dorp se heel 
eerste dominee te doen gehad.
Wat op aarde het gemeentelede so 
onstig dat ’n aantal beswaardes die 
konsulentsgemeente van Pretoria, 
later as Witfontein bekend, toe as 
Erasmus en nog later as Bronk-
horstspruit, gestig het?
In sy boek, ‘Die Nederduitsch 
Hervormde Gemeente Pretoria’, 
skryf prof dr SP Engelbrecht oor 
die beginjare 
van die kerk 
in Pretoria en 
’n dominee 
wat nie baie 
taktvol was 
nie; iemand 
wat meer-

male met sy 
gemeente
lede kopge-
stamp het.
Toe Pretoria 
in sy baba
skoene ge- 
staan het, 
was die 
Hervormde 
Kerk (NH) 
die staats
kerk en his-
tories ’n 
voortsetting van die kerk wat 
saam met die Voortrekkers uit die 
Kaap gekom het. Die eerste kerk 
op Kerkplein is tussen 1854 en 
1857 gebou en was ’n eenvoudige 
saaltipe gebou met dik mure en 
’n grasdak. Op een van die gewels 
was die jaartal 1855 en ‘DD en 
S’ uitgekerf. Dit het gestaan vir 
bou-aannemer William Skinner, 
die latere landdros, en die twee 
Devereux-broers, Louis Edward en 
Lionel.
Daar was sitplek vir 700 tot 800 
mense, maar reeds met die inwy-
ding deur ds Dirk van der Hoff in 
Februarie 1857 was die kerk te 
klein en sommige mense het selfs 

op die balke gesit. 
Ds Van der Hoff, wat 
vir byna agt jaar die 
enigste predikant in 
die Zuid-Afrikaansche 
Republiek (ZAR) was, 
kon Pretoria egter net 
af en toe bereik. 
’n Hollandse onderwyser, Hendrik 
Stiemens, het vanaf September 
1859 op Sondae in die kerkgebou 
voorlesings gehou en daar is 
besluit om ’n dominee, spesiaal 
net vir Pretoria, van Holland af te 
laat kom.

Begemann
Adriaan Jacob Begemann is op 
15 Junie 1831 op Dongen, 
Noord- Brabant in
Nederland ge-
bore. Hy was 
een van die 
12 kinders 
van ds Jan 
Begemann, 
predikant in 
die Hervorm-

de Kerk van Nederland, en Anna 
Johanna, ’n nooi Van Alphen. Nie 
net was Adriaan se pa en een van 
sy twee broers predikante nie, ver-
skillende neefs en kleinneefs, vyf 
ooms, sy oupa, verskeie neefs van 
sy pa en nog familielede het almal 
dié beroep gevolg.
Hy het vanaf 18 September 1849 
teologie aan die Universiteit van 
Utrecht studeer tot hy in 1855 deur 
die provinsiale kerkbestuur van 
Utrecht beroepbaar gestel is. Hy 
was vir ’n ruk die proponent hulp-
prediker by Gemeente Lichten-
voorde, Gelre-Oos, Gelderland en 
het deur die geestelike kommissie 
in Amsterdam, wat hulle vir die 
bevordering van die Voortrekkers 
in die ZAR se geestelike belange 
beywer het, ’n beroep na die NH 
Kerk in Pretoria ontvang. 

Na bladsy 16

Ds Begemann
Bron: Ons Kerk Album, 
Wikipedia

Ds Dirk van 
der Hoff
Bron: weet.co.za

William 
Skinner   Foto: Geni

Die Sinkkerk op WitfonteinDie Sinkkerk op Witfontein
is uit verset geboreis uit verset gebore

Die eerste kerk op Kerkplein ná aanbouings in 1867 
deur William Skinner en die Devereux-broers
Bron: Artefacts

Uit verset gebore . . .Uit verset gebore . . .
Vanaf bladsy 15

Ds Begemann is op 7 Maart 1860 in 
die Grote Kerk van die Hervormde 
Gemeente Den Haag as predikant 
van die ZAR georden. Ds Gerrit Wil-
lem Smits, wat uiteindelik die Sink-
kerk op Witfontein se dominee sou 
word, is op 5 Mei 1860, ook in Den 
Haag, georden. Hy het ook teolo-
gie aan die Universiteit van Utrecht 
studeer en het ’n beroep na die NH 
Kerk op Rustenburg ontvang.
Sy pa was ook ’n predikant. Hy is 
op 19 Junie 1836 op Renkum in 
Gelderland, Nederland gebore as 
die seun van Johannes Arnoldus 
Smits, predikant van die Neder-
duitsch Hervormde gemeente in 
Renkum, en sy vrou, Johanna Loui
se Eickhoff.

Dominee Smits het op 18 Desem-
ber 1860 in Kaapstad met Maria 
Magdalena de Vos getrou en is op 
20 April 1861 as die eerste predi
kant van die Rustenburgse NH Ge-
meente bevestig.

Reistog
Ds Begemann het reeds op 21 Ju-
nie 1860 in Kaapstad aangekom. 
Op 30 Junie is hy by die aktuaris 
van die sinode, ds A Faure, gelegi
timeer en dieselfde dag het hy sy 
reis per skip na Natal voortgesit 
waar hy met ossewaens afgehaal is. 

Hy het op 8 Desember by ds Dirk 
van der Hoff op Potchefstroom 
aangekom. Op 20 Januarie 1961 
het hulle nagmaal op Rustenburg 
bedien en ds Begemann is op Son-
dag 27 Januarie 1861 as eerste 
predikant van die NH Gemeente 
Pretoria bevestig.
Hy het daardie middag sy intree
preek gehou en die Maandagmôre 
was daar volgens die ou gewoonte 
van daardie dae ook weer kerk ge-
hou waar ds Begemann ’n paar 
nuwe belydende lidmate bevestig 
het en ongeveer 40 kinders ge-
doop het.
Ds Begemann was toe nog ’n on-
getroude man. Hy is eers op 14 Mei 
1862 in die ouderdom van 30 jaar 
op Potchefstroom met Johanna 
Hermina Goetz, dogter van Marthi-
nus Andreas Goetz en Susanne 
Christina Rossouw, getroud. 
Hulle het 11 kinders gehad: vyf 
dogters en ses seuns (een tweeling 
seuns). Die twee jongste dogter
tjies is vroeg oorlede: een op vier-
jarige ouderdom in 1885 en een op 
sesjarige ouderdom in 1889. 

Twee van hulle seuns, Simon Hen
drik Anton Jan en Frederik Adolf, 
het in die Anglo Boereoorlog ge-
sneuwel. Simon, hulle oudste 
seun, was 37 jaar oud toe hy op 
10 Mei 1900 in die Vrystaat by 
Sandrivier dood is. Hy is op ’n 
plaas by Ventersburg begrawe en 
sy naam verskyn op ’n geraamde 
ererol in die Gereformeerde Kerk 
op Ventersburg.
Frederik was 33 jaar oud en in die 
Wakkerstroom-kommando toe hy 
op 24 Oktober 1899 op die slag
veld van Talana/Dundee dood is. 
Hy is by Platrand herbegrawe en sy 
naam verskyn op die burgermonu-
ment op Wakkerstroom.
Die Begemann-gesin het in ’n pas-
torie op Kerkplein, op die noord-
westelike hoek van Kerk- en Mark-
straat (Paul Krugerstraat), gewoon. 
Dit was ’n eenvoudige huis met 
grondvloere en ’n grasdak, sonder 
plafon, wat deur William Skinner 
en die Devereux-broers gebou is.
Toe die Begemanns daar intrek is
’n stoep voor aan die huis gebou 
asook ’n stal op die erf, omdat 
huisbesoeke te perd afgelê moes 
word. Twee gewels is later aange-
bou en die gesin het groente en
vrugte gekweek om
hulle inkomste 
aan te vul.
Die opkoms 
na die kerk 
was goed en 

William Skinner en die Devereux- 
broers moes in 1865 nog ’n vleuel 
aan die kerkgebou aanbou. Toe die 
burgeroorlog in die Pretoria-distrik 
uitbreek, het dinge tussen die do-
minee en sy gemeente begin 
skeefloop. Op 5 Januarie 1864 het 
dié oorlog op ’n gewapende bot
sing uitgeloop en ’n paar mense 
het gesneuwel, wat verbittering 
en vetes tussen vooraanstaande 
families veroorsaak het.

Opskudding
Met die Nagmaalsviering op 2 en 
3 Julie 1864 het ds Begemann, 
sonder raadpleging van die kerk
raad, op Saterdagmiddag met die
voorbereidingsdiens aangekondig 
dat hy die Sondag geen Avond-
maal of doop sou bedien nie. 
Hy sou dit eers weer doen as die 
gemeente sou bewys dat daar 
ware godsdienstige belangstelling 
bestaan. Ds Begemann het basies 
die hele gemeente op eie gesag 
onder sensuur geplaas en dit het ’n 
opskudding veroorsaak.
Hy het die volksraad ook ontstig. 
Die Grondwet het vereis dat die 
leraar van die NH Gemeente die 
volksraadsitting met gebed moes 
open en weer afsluit. Ds Bege-
mann het in Februarie 1864 en 
Junie 1865 versoeke om die sitting 
van die volksraad met gebed te 
open, glo sonder gegronde redes 
van die hand gewys. 
Dit het ontevredenheid veroorsaak 
wat in 1868, toe hy ’n vrymesse-
laarslosie wel met gebed geopen 
het, vererger het. Baie lidmate wou 
hom nie meer as hulle dominee 
erken nie en het gevra om deur ’n 
konsulent bedien te word.

Kommandant Salomon Theodorus 
Prinsloo van die plaas Vlakfontein 
was een van die ongelukkiges. Hy 
was Marthinus Jacobus (Vaal Mar-
tiens) Prinsloo se neef en het met 
Vaal Martiens se sussie, Petronella 
Maria Prinsloo, getrou. 
Salomon het op 20 April 1868 ’n 
brief aan die algemene kerkverga
dering geskryf waarin hy ds Bege-
mann aankla daarvan dat hy baie 
onsimpatiek teenoor die platte
landse boere staan. Hy het kennis 
gegee dat dié boere nie meer on
der ds Begeman ressorteer nie en 
om ’n konsulent aansoek doen. 
Ds Gerrit Wessel Smits is benoem.
Dié konsulentsgemeente van Pre-
toria, wat dieselfde grense as die 
gemeente Pretoria gehad het, is in 
November 1869 deur die algeme
ne kerkvergadering goedgekeur 
omdat die staatskerk net één pre
dikantstandplaas per distrik kon 
bekostig. 
In die begin van 1872 was daar nu
we moeilikheid toe ds Begemann 
gesê het dat 1 Johannes V vers 
sewe later in die Bybel ingevoeg 
sou wees en nie daarin hoort nie, 
en net so ook die eerste verse van 

die agtste hoofstuk van die Evan-
gelie van Johannes.
Die kerkraad het hom by die kom-
missie van die algemene kerkver-
gadering van die NH Kerk aangekla 
en hy is vir drie maande geskors. 
Ds Begemann het die pastorie ont-
ruim, ’n ander woning betrek en 
toe die skorsingstyd verby was, het 
hy sy ontslag gevra, sy emeritaat 
verkry en op 30 Junie 1872 sy af
skeid van die gemeente geneem. 

Hy was sedert 1864 lid van die 
skool- en onderwyskomitee en het 
ook baie vir die latere oprigting 
van die Staatsmeisjesskool in Visa-
giestraat gedoen. Ds Begemann 
was vir ’n ruk predikant én onder
wyser in Nederlands toe hy die on-
derwyser Stiemens, wat vroeër 
leeskerk gehou het, se pos tot 
1871 waargeneem het omdat Stie-
mens goewermentsekretaris ge
word het. Hy het later die eerste 
hoofbibliotekaris van die Staats-
biblioteek geword (1887-1893).

Witfontein
Witfontein, die woonplaas van 
ouderling Vaal Martiens Prinsloo, 
het die middelpunt van die konsu-
lentsgemeente geword. Hy het 
grond vir die oprigting van ’n 
kerkgebou en pastorie geskenk en 
die bekende Sinkkerk is in 1883 op 
sy plaas opgerig. Volgens oorlewe
ring het hy ook ’n aansienlike som 
geld aan die gemeente geleen, 
aanvanklik rentevry.
Die hoeksteen is op 3 November 
1883 deur ds Nicolaas Jacobus van 
Warmelo gelê. Die 40 kerkbanke 
van Beukehout is uit Holland inge
voer en het ruim sitplek aan 240 
mense gelewer. Hulle word vandag 

steeds in die kerk en saal van die 
gemeente Bronkhorstspruit ge
bruik. Die preekstoel van die ou 
kerkgebou staan in die kerkargief 
in Pretoria.
Intussen is die kerk op Kerkplein in 
September 1882 eers ernstig deur 
’n storm beskadig en later dieself-
de maand deur ’n brand in puin 
gelê. Slegs die preekstoel se trap 
en een nagmaaltafel kon gered 
word. 
Die Sinkkerk het later in die volks-
mond die naam ‘Ark van die Her
vormde Kerk’ gekry omdat dit die 
sentrum van verset teen die kerk-
vereniging in 1885 was. Die Neder-
duitsch Hervormde Kerk en Neder-
duitsch Gereformeerde Kerk het 
onder die naam Nederduitsch Her-
vormde of Gereformeerde Kerk, in 
die volksmond die Verenigde Kerk, 
verenig. Die konsulentsgemeente 
het in 1886 besluit om nie deel van 
die kerkvereniging te word nie.
Ds Gerrit Wessel Smits van die Rus-
tenburgse NH Kerk het in sy hoe-
danigheid as voorsitter van die 
kommissie van die algemene kerk-
vergadering tussen 1881 tot 1885 
aan die onderhandelinge oor die 
vereniging deelgeneem. Hy het hy 
later onttrek, deels om gesond
heidsredes, maar veral omdat hy 
beswaard gevoel het dat die Ver
enigde Kerk in ’n ander rigting be-
weeg het as wat syns insiens die 
oorspronklike bedoeling was. 

Ds Smits het sy emiraat aangevra 
en het op 10 April 1886 ná presies 
25 jaar van die gemeente Rusten-
burg afskeid geneem. Hy is op 
29 April 1894 in die ouderdom van 
57 jaar oorlede.
Vaal Martiens Prinsloo is reeds op 
13 April 1892 in die ouderdom 
van 70 jaar op sy plaas Witfontein 
oorlede. Uit sy boedel is dit duide-
lik dat hy ’n vermoënde man was – 
hy het nege plase of gedeeltes van 
plase besit toe hy oorlede is.
Hy was met Hester Maria Prinsloo 
getroud, ’n dogter van Nicolaas 
Marthinus Prinsloo en Martha 
Magdalena Rossouw. Sy is op 
28 Augustus 1901 in die konsentra-
siekamp op Balmoral oorlede.
Ds Begemann is op 15 November 
1925 in die ouderdom van 94 jaar 
oorlede. Hy het tot sy dood in Pre-
toria gewoon, oorkant Burgerspark 
op die hoek van Jacob Maré- / 
Scheiding- en Van der Waltstraat. 
Hy en sy vrou, Johanna Hermina, is 
in die ou begraafplaas in Kerk-
straat-Wes begrawe. Sy is reeds op 
21 Augustus 1916 in die ouderdom 
van 75 jaar oorlede.

toeka se dae

Ds Begemann en sy 
gesin voor hulle huis 
in Jacob Maréstraat, 
ongeveer 1880
Bron: Tab 529

Ds Gerrit Wil-
lem Smits 
Bron: Herdenking 
Witfontein 1886-
1986 – Archive.org

Die Begemanns op hulle Jacob 
Maré-huis se stoep   Bron: nhka.org

Die Erasmus (Equity)-gebou op die 
noord-oostelike hoek van Kerkplein 
het die Staatsbiblioteek in die 1890’s 
gehuisves
Bron: Pretoriana, April 1958

’n Skets 
van ds 
Bege-
mann
Bron: 
nhka.org

Kerkplein 
met Nag-
maalvie-
ring. Die 
huis aan die linkerkant met die twee gewels was ds Begemann se pastorie
Bron: Eeufees-album. Pretoria se eerste eeu in beeld

Die pyltjie links 
voor wys na die 
Gouvernments 
Schoolgebouw 
wat in 1860 
voltooi is en vir 
’n ruk lank die 
Staatsbiblioteek 
gehuisves het
Bron: Pretoriana, 
April 1958

Die Sinkkerk met die ‘nuwe’ kerkge-
bou in die agtergrond (1913)
Bron: Herdenking Witfontein 1886-1986 
– Archive.org

Ds Adriaan Jacob Begemann en sy 
vrou, Johanna Hermina, ’n nooi Goetz 
Bron: Engelbrecht, S.P. [Dr.] 1952. Eeufees-Al-
bum. Pretoria se eerste eeu in beeld

Ouderling 
Marthinus 
Jacobus (Vaal 
Martiens) 
Prinsloo van 
Witfontein
Bron: Herdenking
Witfontein 
1886-1986
 – Archive.org

toeka se daetoeka se dae

Die sewende wettige, werken
de replika van die kanon 
Grietjie wys vir besoekers 

by die Voortrekkermonument wat 
Grietjie op 16 Desember 1838 by 
Bloedrivier gedoen het.
Die oorspronklike Grietjie staan 
vandag in die Senotaafsaal van dié 
monument en haar verhaal is een 
van oorlewing en vryheid – van vy
andige aanvalle in die binneland, 
die Groot Trek, die Slag van Bloed
rivier en selfs die Eerste Vryheids
oorlog van 1880 tot 1881.
Sy is skaars ’n halwe meter lank, ’n 
vierponder wat 2,3 kg se skrootys-
ter op ’n slag kon afvuur. Ironies 

genoeg is sy ’n Engelse skeepska
nonnetjie uit omstreeks 1800 met 
die Britse ‘F’ steeds op haar hef.
Kanon Grietjie het aan Gerrit Ma
ritz behoort en het in die Groot 
Trek saam met die Voortrekkers die 
binneland ingetrek. In 1839, met 
die afhandeling van Gerrit se boe
del, is Grietjie op 120 riksdaalders 
gewaardeer – ’n stewige bedrag vir 
só ’n buksie. 

Die ZAR Kanonniersver
eniging het die projek 
om Grietjie se sewende 
replika te bou, met trots 
aangepak. Die loop, wat 
die nommer sewe dra, 
is eers in Johannesburg 
gegiet en toe na Witbank 
vervoer waar Johan Grey-
ling, ’n geweersmid en 
voorsitter van die vereni-
ging, die loop geboor en 
afgewerk het. 
Die onderstel is deur 
Ziets Fourie, ondervoor-
sitter van die vereniging, 
uit dennehout en verouderde 
dwarslêerhout gebou. Grietjie se 
wiele is deur professor Erik Holm, 

meester ossewabouer en -restou-
reerder, van bloekomhout gemaak.
Op 5 Desember verlede jaar het 
die manne van die vereniging be-
sluit dat dit tyd vir die druktoets 
was. Die buskruit is volgens die 
oorspronklike resep deur die Suid- 
Afrikaanse Swartkruitvereniging 
vervaardig. Die meelsakkie word 
presies geknip en die stokke, vuur-
pen en veiligheidsprosedures word 
volgens tradisie, streng gereguleer.
Dié nuwe replika het op 9 Desem-
ber haar eerste skoot afgevuur en 
is op 10 Desember saam met ’n stel 
kanonstokke en ’n Familiebybel 
amptelik aan die Kultuurtuiste by 
die Voortrekkermonument oorhan
dig.

Protea, Transvaalse suikerbos, 
grasland-suikerbos, hoëveld- 
suikerbos of speldekussing? 

Wat is die regte naam vir die pro- 
tea wat wild aan die suidelike han
ge van die Bronberg groei?
Volgens die kenners is dit die ge-
wone protea, oftewel Protea affra. 
Hy het die naam ‘suikerbos’ gekry 
omdat sy blomme baie nektar het 
wat voëls en insekte lok om die 
blomme te bestuif. Iets wat min 
mense weet is dat dié boompie tot 
’n honderd jaar oud kan word.
Die gewone protea groei as ’n 
struik of klein boompie met ’n ge-
ronde kroon van leeragtige grys-
groen blare, bedek met silwerag-
tige haartjies, wat tot 250 mm lank 
kan wees.

Die blomkoppe, wat verkeerdelik 
as individuele blomme gesien 
word, kan enkel of in trosse gedra 
word. Hulle word tot 80 mm in om-
trek en die skutblare wissel in kleur 
van rooierig tot pienk of room-
kleurig. Daar is baie klein blom-
metjies in die blomkop saamge-
groepeer en as hulle bestuif word, 
vorm elke blommetjie ’n klein neut 
wat met rooibruin hare bedek is.
Die boom kan tot agt meter hoog 
word. Hy groei stadig en begin ge-
woonlik blom as hy vyf jaar oud is. 
Hy verkies goed gedreineerde, 
sanderige grond.
Die dik, grys bas het ’n kurkagtige 
tekstuur en beskerm die volwasse 
boom teen die veldbrande wat 

noodsaaklik is vir die instandhou
ding van die graslande waar hy 
groei. 

Waboom
Die eerste protea wat in ons land 
se geskiedenis opgeduik het, is die 
blousuikerbos, wat ook bobbe-
jaansuikerbos of waboom genoem 
is. Die naam ‘waboom’ is vir die 
eerste keer in 1720 neergepen. 
Protea nitida is ‘waboom’ genoem 
omdat sy hout toentertyd vir die 
vellings, vyf aan die voorwiele en 
sewe aan die agterwiele, sowel 
as remblokke op waens se wiele 
gebruik is. 
Teen 1795 het nuwe waens geen 
waboomhout meer bevat nie, 
waarskynlik omdat die hout te 
swaar was. Dié swaar hout is ge-
bruik om ’n soort slee te maak 
waarmee vuurmaakhout uit die 
berge rondom Kaapstad na die fort 
toe af gebring is.
Toe die botanikus genaamd Thun-
berg die Kaap in 1773 besoek het, 
was die waboom se volksnaam 
‘brandhout’. Sy hout maak goeie 
houtskool – ’n feit wat in die 19de 
eeu tot die grootskaalse verwoes
ting van die waboomwoude teen 
Tafelberg bygedra het.
Waboomhout is gebruik om kom
buisgereedskap en ornamentele 

meubels te maak. Die bas is in 
leerlooiery gebruik en die stroop 
van waboombas is in die Ceder-
berge verbied omdat basstropers 
in 1891 ongeveer 20 000 bome 
daar laat vrek het. Dié tannienryke 
bas is ook in die behandeling van 
diarree gebruik.
Ink en kleurstowwe is van wa-
boomblare gemaak. Die geskied-
kundige Latrobe, wat in 1816 naby 
Uitenhage gereis het, noem dat hy 
in sy dagboek met ink, wat van wa-
boomblare gemaak is, moes skryf. 
Voortrekkerleier Louis Trichardt 
het ook met waboomink geskryf. 
Droë of vars blare is saam met ’n 
geroeste ysterspyker en ’n stukkie 
suikerlekker opgekook om dié ink 
te maak. 

Dit wat oorbly as die gewone protea 
klaar geblom het
Bron: Wikipedia; Paul Venter

Gewone protea se blom
Bron: Wikipedia; Paul Venter

Gewone protea   Bron: Wikipedia

toeka se daebome van die bronberg

Lede van die ZAR Kanonniersvereni-
ging en helpers bou die onderstel 
van Grietjie se replika 
Foto: Ziets Fourie

Daar word fyn gemeet om die sewen
de kanon Grietjie-replika te bou
Foto: Ziets Fourie

Dr Des Sinclair, ’n Nieu-Seelander 
en eienaar van ’n Voortrekker-mu-
seum in Roodeplaat; Ziets Fourie, 
ondervoorsitter van die ZAR Kanon-
niersvereniging; Dicks Dietrichsen, 
inwoner van Buffelsdrift; en Klaas 
Prinsloo van die Witkruismonument
Foto: Du Preez de Villiers

Dié protea kan 100 jaar oud word Klein kanon met ’n groot storie

Die oorspronklike Grietjie in die Senotaafsaal 
Foto: Du Preez de Villiers

alien invasive plants

Praxelis clematidea (climb-
ing praxelis / bridal veil) is 
a new, highly invasive weed, 

only recently identified by the 
South African National Biodiversity 
Institute (SANBI). It is not currently 
on the national list of declared 
Alien Invasive Species, but will 
be included as soon as the list is 
updated. Land owners are urged 
to look out for the plant on their 
properties, before small infesta-
tions explode into large popula-
tions.  
Origin: Praxelis clematidea is native 
to South America and favours tro
pical to subtropical regions. It has 
become naturalised in China and 
Taiwan, Florida in the USA and is an 
emerging weed in Australia. It was 
first reported on the Magaliesberg 

in Rietfontein in 2022 and has been 
recorded in several areas in the 
Bronberg region, stretching from 
the Roodeplaat Nature Reserve, 
Faerie Glen Nature Reserve, Culli-
nan and Bronkhorstspruit, seem-
ingly with areas associated with 
hiking. It is now considered to be 
established in Gauteng.
Description: A member of the As- 
teraceae (daisy) family, it is an erect 
to branching annual to short-lived 
perennial herb 20 – 80 cm high, 
but can grow up to 1.2 m. Leaves 
are arranged opposite. Crushing 
the plant exudes an unpleasant 
smell. Plants bear multiple fluffy 
inflorescences (flower-heads simi-
lar to pompom weed) that appear 
from summer to autumn. Mature 
flower-heads turn beige with black 
single-seeded dry fruits (achenes).  
It can easily be confused with 
Ageratum species, which are also 

alien invasive plants. The table 
below sets out the key differences 
to avoid confusion. 
Impact: A single plant can produce 
thousands of seeds, spread by at-
taching itself via the bristles to 
animal fur, hiker’s boots and blown 
away by the wind. It easily estab-
lishes in disturbed areas, such as 
roadsides, fallow fields and pas-
ture, but also undisturbed veld. The 
plant is considered poisonous to 
herbivores, containing pyrrolizidine 
alkaloids. Its ability to spread rapid
ly and colonise intact vegetation, 
threatens the biodiversity and 
functionality of ecosystems.

Control methods: Mechanical 
control can be implemented where 
few plants are present, as the root 
system is not very robust, although 
tillage is discouraged. Care should 
be taken to cut away and bag in-
florescences before maturing. 

Selective broadleaf herbicides con-
taining metsulfuron methyl and 
picloram (not to be used in wet
land areas) should be effective to 
treat the foliage of actively grow
ing plants in early summer, in con-
junction with a mineral oil wetting 
agent to optimise herbicide ap-
plication. Currently, no biological 
control is available.  
Indigenous alternatives: Indige-
nous members of the daisy family 
e.g. Arctotis fastuosa (Namaqua-
land daisy), Athrixia phylicoides 
(Bushman’s tea / boesmanstee), 
Dimorphotheca species and hy
brids (African daisies / madeliefies), 
Felicia amelloides (blue Felicia / 
bloumagriet), Senecio speciosus 
(beautiful senecio) and many more.

Visit www.invasives.org.za for 
more information on alien and 
invasive plant and animal species. 

Alien Invasive Plants: Alien Invasive Plants: 

Climbing praxelis

Praxelis clematidea plant
Photos: Louise Kritzinger

Praxelis clematidea leaves

Praxelis clematidea flowers, above

Praxelis clematidea conical flower, 
side view

This article was sponsored by the Friends of Faerie Glen Nature Reserve and Bronberg ConservancyPraxelis clematidea & A. conyzoides credit: Vincent van de Wiel
A. houstonianum credit: Harry Alverson

Species

Praxelis clematidea
Climbing praxelis

Ageratum conyzoides
Billygoat weed

Ageratum houstonianum
Blue billygoat weed

Stem

Green and very 
hairy

Green-purplish / 
reddish, hairy

Green-purplish / 
reddish, hairy

Leaf shape

Triangular & hairy 
underneath

Broadly egg-
shaped

Heart-shaped

Leaf margins

Deeply 
toothed

Shallowly 
toothed

Shallowly 
toothed

Flower-head 
base shape

Conical

Rounded

Rounded

Flower colour 

Lilac-lavender

Lilac-lavender 
or white

Lilac-lavender 
or white

Flower size 
(width)

4.5 mm

4 – 5 mm

6 – 9 mm

Comparison between Climbing praxelis and look-alike species

Deur die lens van ons lesersDeur die lens van ons lesers
In ‘Leserslens’ plaas ons foto’s wat die aard en gevoel van die Bronnie se verspreidingsgebied uitbeeld, 
soos gesien deur die lens van ons lesers. Jy is welkom om jou foto’s te stuur aan info@bronberger.co.za 
of om dit op ons Facebook-blad te plaas. Beskikbare ruimte bepaal hoeveel foto’s ons in ’n uitgawe kan 
gebruik. Ons bêre alle foto’s en poog om soveel moontlik in opvolgende Bronnies te publiseer. Laatmiddag se reëngordyn   Foto: `Alet Erasmus

Vroegoggend op Tierpoort   Foto: Retha Sisler

Tobie Erasmus het dié sonsaktoneel verewig
Emma Koekemoer het dié rustige platteland
se toneel bewonder

’n Skouspel van 
sonsakkleure   
Foto: Eus de Clerk

Volmaan deur die lens van 
Albert Bester

Pieter Krige het op dié 
hasie afgekom

Wolke op pad na Witfontein   Foto: Ursula Joubert

Sonsak-
kleure 

op Culli-
nan

Foto: 
Nimue 

Fletcher
Die einde van ’n lekker lui dag in die Dino-
keng-wildreservaat   Foto: Ronéll Henry

Rooivinkies by Pieter Krige se 
voerplek

’n Kleinfonteinse sonsaktoneel 
deur Ettienne Powell

’n Rooivlerkspreeu op Ray-
ton   Foto: Albert Bester

“Soos ’n groot 
flitslig agter die 
wolke,” sê Eus de 
Clerk oor dié foto 
wat hy geneem het

Dié geelbekbosduif 
het by Elize Gunter se 
huis gekuier

mymerkos

Wortels was nie altyd oranje 
nie. Hulle was pers, swart, 
rooi, geel en wit en dit is 

eers toe Hollandse boere in die 
17de eeu met kruisteling begin 
het, dat die oranje kleur na vore 
gekom het. Die Huis van Oranje, 
die Hollandse koningshuis, het die 
oranje wortel as simbool van na
sionale trots aangeneem.

Dié is nie die enigste koninklikes 
wat wortels belangrik geag het nie. 
In antieke Egipte is wortels in die 
grafkelders van oorlede farao’s ge- 
plaas en afbeeldings van wortel
oestyd en -verwerking word in 
hiëroglief-skilderye gevind. Die 
Egiptenare het pers wortels verbou 
waarvan hulle ook medisyne ge
maak het.
Die storie van wortels begin in Per
sië, wat die hedendaagse Iran en 
Afghanistan is. Die eerste bewyse 
van wortelverbouing dateer uit 
3 000 v.C. Die wilde wortels, Dau-
cus carota, was tipies pers aan die 
buitekant, wit aan die binnekant 
en het ’n houtagtige tekstuur en 
bitter smaak gehad.
Wortels is aanvanklik verbou om
dat hulle sade en blare gebruik is. 
Die ondergrondse dele is nie ge-
ëet nie, maar as medisyne vir aller-
hande kwale, veral spysverterings
probleme, gebruik. Wortelsaad is 
met karavane na aangrensende 
Arabiese-, Afrika- en Asiatiese lan
de vervoer. 
Rondom 900 n.C. het wortelver
bouing in verskeie streke van Asië 

begin. Teen die tiende eeu het 
wortels hulle pad na Europa ge
vind met handelsroetes wat Asië, 
die Midde-Ooste en Mediterreense 
streke verbind het.
In die 1600’s is wortels na die Nuwe 
Wêreld verskeep – na Australië, die 
Verenigde State van Amerika en 
Brasilië was die eerste Suid-Ameri
kaanse land wat wortels in die 

middel van die 1600’s begin kweek 
het. Dit blyk uit ’n lang brief wat 
Jan van Riebeeck op 5 Maart 1659 
geskryf het, dat geel-, oranje- en 
witwortels onder die groente was 
wat aan skepe voorsien is.
In ‘Die geskiedenis van Boerekos, 
1652 – 1806’ skryf Hester Wilhelmi-
na Claassens dat Jan van Riebeeck 
nog na ‘de geele wortelen’ verwys 
het. Otto Mentzel, wat tussen 1733 

en 1741 aan die Kaap was, het ge-
noem dat daar geel- en oranje
wortels was en dat laasgenoemde 
soort soeter as die geel variëteit 
was. 
Mentzel was ’n Duitssprekende 
wat in 1733 as soldaat na die Kaap 
gekom het, maar toe ’n onderwy-
ser geword het. Sy boek oor die 
Kaap, vertaal as ‘A geographical 
and topographical description of 
the Cape of Good Hope’, is bykans 
veertig jaar ná hy daar weg is eers 
gepubliseer.
Hester skryf dat Kaapse resepte, 
soos wortels of patats wat soet of 
sout gekook kon word, bloot ’n 
navolging van die Romeinse en 
Arabiese kulture was wat reeds 
sedert Van Riebeeck se tyd hier in 
gebruik was. Witwortels, wat teen die tweede 

helfte van die 20ste eeu in baie 
Afrikanerhuise ’n vreemde kos ge-
word het, was in die 17de en 18de 
eeu net so gewild as geelwortels. 
Alle soorte wortels is soos aartap-
pels fyngemaak, saam met rape 
of aartappels gestowe, in bredies 
en sop gebruik of in koekies, soos 
pampoenkoekies, verwerk.
In mevrou DJH se ‘Oranje kook-,
koek- en recepten-boek’ van 1906, 
is daar nog ’n resep vir “Geel Wor-
tel Marmelade” wat deur die Ara-
biere in die 13de eeu berei is. ’n 

Ou bekende in Afrikanerhuise 
was ’n gerasperde wortelslaai met 
lemoensap, heuning en rosyne. In 
‘The Oxford companion to food’ 
skryf Alan Davidson dat dié slaai 
deur Marokkaanse Jode na Israel 
geneem is.

Koperpenniewortelslaai
Ons gee ’n resep vir koperpen-
niewortelslaai uit ‘Lekker resepte 
vir die jonger geslag’.
Bestanddele 
1 kg wortels / 3 uie / 3 groenrissies. 
Sous 
250 ml water / 1 pakkie tamatie 
roomsop / 200 ml asyn / 250 ml 

suiker / 125 ml olie / 10 ml Worces-
tersous / 7 ml mosterd. 
Metode 
Sny wortels in ringe. Kook wortels 
15 minute (nie te sag nie). Sny uie 
in ringe en kook. Sny groenrissies 
in blokkies. Pak wortels, uie en 
groenrissies in lae in ’n bak. 
Meng al die bestanddele vir die 
sous saam. Kook drie minute saam. 
Gooi warm sous oor die wortels. 
Laat staan in yskas vir ten minste 
een dag of skep warm in gesterili-
seerde flesse en verseël.

Wortels was die trots van Hollandse Huis  van Oranje
In ‘Mymerkos’ hoor ons graag van lesers oor resepte wat heim-
wee wakker maak. Lesers is welkom om vir ons ’n ou familie
resep te stuur saam met ’n foto van die ma of ouma wat die 
resep ’n familiedis gemaak het of ’n foto van hoe so ’n dis lyk.

Koperpenniewortelslaai
Bron: lekkerreseptevirdiejongergeslag.
blogspot.com

Gebottelde koperpenniewortelslaai
Bron: Annelore Von Solms Joubert

Die verskillende kleure wortels
Bron: Agricultural Research Service; United 
States Department of Agriculture

’n Bos wortels soos ons dit vandag 
ken   Bron: Evan-Amos; Wikipedia

Pers wortels by ’n Arabiese mark
Bron: Semih Tütünsatar

’n Samestelling van vier generasies 
van Prinse van Oranje: Willem I 
(in dié rol 1544–1584); Maurits 
(1618–1625); Frederik Hendrik 
(1625–1647); Willem II (1647–1650), 
Willem III (1650–1702)
Bron: www.rijksmuseum.nl

‘Wortelskil’ deur Gerrit Dou, 1660 
Bron: Wikimedia

‘Die groentesmous’ van Willem van 
Meiris, 1731, in die Wallace-versame
ling, Londen
Bron: researchingfoodhistory.blogspot.com

mymerkosmymerkos

I t is vitally important to make 
sure your vet knows which me- 
dications you pet is on when 

new medications are prescribed. 
Sometimes the notes are not clear 
or you may be visiting a new vete- 
rinarian. Sometimes you have old 
meds lying around which you 
have starting dosing to your pet 

without the vet’s 
knowledge. It is 
dangerous to use 
medications to-
gether when all their interactions 
may be unknown.
All medications have side effects. If 
you look on the information insert 
you will see that they are divided 

into severity and frequency and 
most of the more severe ones are 
uncommon. Even the most routine 
drugs, such as penicillin antibiotic, 
can have catastrophic side effects 
in some individuals. Once medica-
tions are combined, their positive 
effects can become exacerbated or 
blunted and their side effects may 
become more prevalent. 
The health of the kidneys and liver 
are also important as these are the 
organs most involved in breaking 
down and excreting medications 
from the body. Delayed break-
down and excretion may result in 
accumulation in the blood stream 
and dangerously high doses. 
Some medications stimulate liver 
enzyme function, thus increasing 
the metabolism of other drugs 
using the same mechanisms for 
excretion and decreasing effective 
blood levels. Other medications 
decrease the enzyme activation, 
causing increased and sometimes 
toxic doses of medication in the 
blood stream. If the kidneys are 
not 100% functional, drugs may 
also accumulate in the system. 
Liver and renal function tests are 
sometimes required to make dose 
adjustments to certain medica-
tions. 
Additionally, certain medications 
can cause further renal damage 
if administered in a patient with 
decreased renal capacity. Certain 
drugs can sensitize the kidneys 
to damage from other drugs. So, 
when these medications are com-
bined, extra caution needs to be 
taken. Medication label warnings 
must be adhered to. Medication 
should be immediately stopped 
and your vet contacted if you have 

concerns. Rather too early than 
too late. 
As an example, certain drugs have 
risk to the kidneys and when com-
bined, their action is compounded 
– these include heart medications 
such as diuretics and ACE inhib-
itors, which may decrease renal 
blood flow. 
Non-steroidal anti-inflammatory 
medications have an inherent risk 
of causing kidney injury and gas-
tric ulcers in predisposed patients; 
usually those who are dehydrated 
or septic. As soon as a patient on 
anti-inflammatory drugs doesn’t 
eat a meal or shows gastro signs, 
stop the medication and check at 
the next meal or take to the vet if 
concerned. 
This is a problematic combination 
of interactions, as often older dogs 
have degenerative disease condi-
tions of the kidneys as well as the 
heart and the joints. Often choices 
have to be made as to which con-
dition will be predominantly ma
naged with medications and which 
with diet and nutritional supple-
ments. 
Certain medications will bind and 
make any drugs given at the same 
time unavailable for absorption. 
Antacid medications will bind 
other meds, so they need to be 
separated by about two hours. 
Other medications, such as proton 
pump inhibitors, need to be ad
ministered at least 30 minutes 
prior to feeding, as food decreases 
absorption.
It is vitally important to take note 
of the exact dosing instructions 
of dispensed medications and to 
make sure that your vet is aware of 
all the medications your pet is on. 

ou poon se plotpraatjies

Dr Liesel van der Merwe is a small animal medicine specialist. 
Send her your questions: info@bronberger.co.za.

Dosing and directions for dispensed meds
animal matters

Die Stem koop ’n kerkdak
Bronnie van den Berg 

Onthou jy die dae, lank, lank 
gelede, toe almal dadelik 
op aandag gespring het 

met die aanhef van die volkslied? 
Maak nie saak waarmee jy besig 
was nie, as ‘Die Stem’ iewers binne 
jou hoorafstand gespeel of gesing 
word, dan staan jy op en jy staan 
stil tot dit klaar is. Dit laat my dink 
aan ’n storie wat ou Hannes Celliers 
uit sy kinderjare op ’n Vrystaatse 
dorpie vertel.
Dit was een mooi Sondagmore, 
vertel ou Hannes, dat die koster 
Oudominee erg ontstig het. Die 
orrelis het nie opgedaag nie, kom 
kondig hy in die konsistorie aan.  
“Maar toe maar, Dominee,” sê hy, 
“hy het ’n plaasvervanger gestuur.”  
Dit stel Oudominee glad nie tevre-
de nie, want hy het dié more ’n ver-
skriklike probleem. Die herstel
werk aan die kerkgebou se dak het 
veel meer gekos as waarvoor die 
kerkraad begroot het. Oudominee 
wikkel met sy ronde lyfie die tree
tjies op na die orrelgalery. Bo steek 
hy eers vervaard vas, want voor die 
orrel sit ’n vrou.  

“Suster,” sê hy nadat hy tot verhaal 
gekom het, “ek moet vanmore ’n 
gewigtige aankondiging oor die 
kerkraad se geldsake doen. Jy 
moet solank begin dink watter 
stuk jy daarna gaan speel.” 
Na afloop van sy preek maak hy 
hard keel skoon en sê, “Liewe ge-
meente, ek het vanmore ’n moei
like aankondiging om te doen. 
Die herstelwerk aan ons kerk het 
duisend pond meer gekos as waar
voor ons geld het. Ek wil vra dat 
elkeen wat dit in sy hart kan vind 
om tien pond daarvoor by te dra 
nou sal opstaan . . .” 
Dis op daardie oomblik dat die 
plaasvervanger-orrelis lostrek met 
“Uit die blou van onse hemel.” En 
dit is hoe dit gekom het dat die 
plaasvervanger die permanente 
orrelis geword het. – Gerhard 
Kleijn, Februarie 2009.

Hy klap net as dit 
stil is 
Vreeslik, dié ding dat die malaria
muskiete mense deesdae sommer 

net hier agter die berg in die groot 
dorp bykom, sê Gert Mossie. Hy 
was nog nooit baie seker of ’n mus-
kiet ’n mens byt en of die verpes
ting jou steek nie, sê Gert.

Hy dink, sê Groot Piet, ’n malaria
muskiet byt jou eers en dan steek 
hy jou – aan. Maar een ding wat 
seker is, sê Piet, is dat die muskiete 
vanjaar hier in Bronbergwêreld 
soos nooit vantevore nie in hulle 
dermiljoene uitgebroei het. 
Erger as die hoeveelste plaag van 
Egipteland, sê Piet.

Ou Buks los die greep wat hy op sy 
glas met koue bruisdrankie gehad 
het net vir ’n oomblik en lig sy 
voorarm, amper soos met ’n wit-
mag-saluut, om te wys hoe die 
muskiete hom gepiets het. 
Nou lees hy iewers, sê Buks, die 
slim ouens het vasgestel dat dit nie 
die muskiete is wat raas, wat jou 
byt nie. Nee, dis dié wat geluidloos 
vir hulle bloedmaal naderstaan, 
wat jou so leegsuig. Vandat hy 
hierdie brokkie aardskuddende in-
ligting gekry het, klap hy net as hy 
niks hoor nie, sê Buks. Dit lyk hom 
dit werk nogal, want die goed byt 
hom nie meer om die ore nie, maar 
hy slaap nie veel nie, sê hy.
Hy sal maar sy apteker vir ’n pille
tjie moet loop vra. Een wat ’n ou 
so in die klap aan die slaap kan 
hou. Hy en sy apteker is op baie 
goeie voet, sê Buks. In sy goeie ou 
jongdae het hy die meeste van sy 
kruideniersware by die bottelstoor 
gekoop, maar deesdae koop hy 
die meeste van sy kruideniersware 
by die apteek, sê Buks. – Gerhard 
Kleijn, Februarie 2012.

“On the other side of letting go, 
there is freedom and peace. You 

deserve to move through life with 
ease, not constantly bracing your-
self for what might come next.” 
This is the daily motivational mes-

sage that turned up in my inbox 
during a week in which I really 
struggled to let go. I learned that 
pain is inevitable, but that thrash-
ing against it only prolongs the 
suffering.

Saul McLeod writes that letting go 
is fundamentally about accep-
tance. This means acknowledging, 
“Okay, this is what’s happening 
right now, and I can’t control it. It is 
what it is.” It doesn’t mean that you 
approve of what’s happening or
that you won’t take action where 
you can; it just means that you’re 
not fighting reality in that mo-
ment.
“When you reach that mindset, 
something powerful happens: the 
stress starts to fade,” Saul says. “By 
accepting, you stop adding extra 
emotional friction. You’re no longer 
blaming yourself, cursing fate, or 
anxiously trying to change some-
thing unchangeable – all of which 
generate stress.”
He says that acceptance isn’t a 
one-time switch, but with practice 
it allows you to release stress 
rather than generate it. Instead of 
avoiding painful feelings, you con-
front your deepest fears and 
choose to trust your own resilience 
and adaptability. It’s about saying: 
“I will deal with things as they hap-
pen, rather than exhaust myself 
trying to control every twist and 
turn in advance.” 
Why is it that we try to control 
things? Nick Ortner says that your 
brain has a very specific job, and 
that job is not to make you happy, 
successful or fulfilled. Your brain’s 
job is to keep you safe. And here’s 
the kicker: your brain thinks “safe” 
means “exactly what you’ve done 
before.”  Nick calls this the familia
rity trap. It’s sort of what Derek 
Thompson says: if you’ve seen it 
before, it hasn’t killed you yet.
Michelle McQuaid says your brain 
keeps asking: Am I safe enough or 
not safe enough to handle what’s 
happening right now? We react in 
three different zones. 
Red Zone: This is where fawn or 

fight takes over. When you fear not 
being respected, valued or inclu
ded, you become hyper vigilant 
to any sign that you don’t matter. 
The fawn side drives us to try to 
earn our place: people-pleasing, 
for example. The fight side looks 
like provoking confrontations to 
ensure we’re still needed.
Blue Zone: This is where freeze or 
flee takes over. When the risk of 
vulnerability becomes too high, 
we dismiss help, intellectualise 
feelings and maintain rigid inde-
pendence. In protecting ourselves 
from the discomfort of vulnerabi
lity, we cut ourselves off from the 
connection and support that could 
actually help us feel safer.
Green Zone: This is where we’re 
feeling safe enough. We trust that 
we’ll show up for ourselves and ask 
for help if we need it. We can think 
clearly and stay curious about 
what’s happening rather than 
bracing against it. Difficult feelings 
move through us rather than tak
ing us over.
Michelle says it helps to notice in 
which direction you’ve tipped. 
Are you heating up and taking on 
too much or provoking confronta-
tions? That’s red. Are you cooling 
down and withdrawing? That’s 
blue. It helps to name what’s hap-
pening.
Saul says that by labelling what 
you feel, you create a bit of dis-
tance from it. It prevents you from 
getting stuck, because instead of 
saying “I am anxious,” you acknow
ledge, “I’m experiencing anxiety.” 
This is a mindfulness technique 
– observing your thoughts and 
feelings without being swept away 
by them​.
By relaxing in the face of your 
emotions, you create the space for 
them to pass through you, Saul 
explains. It’s like allowing a wave to 
wash over you, rather than trying 
to hold it back. There’s no need to 
do anything. Witness conscious-
ness is about recognising your 
thoughts and emotions without 
trying to fix them. 
Consciously relaxing your body 
can support this kind of awareness. 
Saul says you should ask yourself: 
Where do I hold tension in my 
body? Then breathe through it. Let 
the even rhythm of your breath be 
an anchor, grounding you in the 
here and now. When you notice 
your mind wandering, kindly redi
rect your attention back to your 
breath. 
Girlfriend, letting go does not 
mean bottling up or denying emo-
tions. It means permitting yourself 
to experience them without resis-
tance, so that they can pass 
through you. Again and again. And 
yet again. – Angie Kleijn

Letting go
the final word




